
U nastavku odlučne borbe protiv zloupotrebe opojnih droga, istražitelji Sektora

kriminalističke policije Uprave policije MUP-a Unsko-sanskog kantona, uz podršku Jedinice

za specijalističku podršku, sproveli su 15. maja 2025. godine plansku operativnu akciju

kodnog naziva “BOKS” na području općine Velika Kladuša.

Akcija je trajala u vremenskom periodu od 06:00 do 11:00 sati, a provedena je na osnovu

naredbi Općinskog suda u Velikoj Kladuši.

Pretresi su izvršeni na pet lokacija, pri čemu je pronađena neutvrđena količina materija koje

svojim izgledom asociraju na cannabis, heroin i kokain, kao i automatska puška i određena

količina municije.

Tokom akcije, pet lica je lišeno slobode i zadržano radi kriminalističke obrade. Protiv njih će,

po okončanju svih zakonskih procedura, biti podnesene krivične prijave zbog sumnje na

izvršenje krivičnih djela „Neovlaštena proizvodnja i stavljanje u promet opojnih droga“ i

„Nedozvoljeno držanje oružja ili eksplozivnih materija“.

Posebnu pažnju izazvao je slučaj koji se desio prilikom pretresa objekta u ulici Zuhdije Zalića,

gdje je pronađeno lice G. H., rođen 1986. godine u Prijedoru.

Provjerom kroz centralnu bazu podataka utvrđeno je da je za navedenim osobom raspisana

centralna potjernica Suda BiH zbog teškog krivičnog djela “Organizovani kriminal” u vezi s

“Neovlaštenim prometom opojnim drogama”. Po nalogu dežurnog sudije, lice je odmah

stavljeno pod nadležnost Suda BiH i bit će predato tokom današnjeg dana.

Policija USK ističe da neće biti kompromisa kada je riječ o borbi protiv organizovanog

kriminala i da se slične operativne aktivnosti nastavljaju i u narednom periodu.

Uprava policije MUP USK još jednom je pozvala građane da sve sumnje u nezakonite

aktivnosti prijave putem besplatnih telefonskih linija ili najbližoj policijskoj stanici, kako bi

zajednički doprinijeli sigurnijem okruženju za sve građane Krajine.

